
Per il giubileum da 100 
onns da la Pro Senectute 

DA CHRISTIAN RATHGEB, 
CUSSEGLIER GUVERNATIV

S ut il patrunadi da la So­
cietad svizra d’utilitad 

publica han fundà 10 um­
ens avant in tschientaner la 
fundaziun «per la veglia­
detgna», e quai per meglie­
rar la situaziun da la gronda 
part da las persunas base­
gnusas en Svizra. Pro Se­
nectute po pia festivar 
quest onn ses giubileum da 
100 onns.

T enor il document da 
fundaziun ha Pro Se­

nectute dal Grischun l’in­
tent da mantegnair e da 
promover il bainstar da las 
persunas pli veglias. Quai 
ademplescha ella oz cun 
passa 20 collavuraturas e 
collavuraturs, cun 500 
emploiadas ed emploiads a 
temp parzial, cun collavu­
raturas e collavuraturs en 
uffizi d’onur e cun volunta­
rias e voluntaris. 

P ro Senectute sa caracte­
risescha sezza – ord mia 

vista cun raschun – sco «or­
ganisaziun professiunala di­
rectiva d’agid e da ser­
vetschs per persunas pli 
veglias en il chantun Gri­
schun». 

O z na stat betg pli en il 
center da l’activitad 

da la Pro Senectute la po­
vradad finanziala da la po­
pulaziun pli veglia, mabain 
pli e pli la mancanza da 
contacts e da relaziuns so­
cialas sco er la finamira da

mantegnair e promover la 
fitness corporala e spiertala. 
Ultra da la cussegliaziun 
sociala ed ultra da l’agid fi­
nanzial giauda perquai er la 
vasta purschida da curs e 
d’activitads da temp liber 
da la Pro Senectute in’auta 
stima. D’agiuntar èn diffe­
rents servetschs e differen­
tas purschidas da sustegn 
che gidan las persunas pli 
veglias a concepir ed a du­
magnar lur tegnairchasa. 
Uschia contribuescha Pro 
Senectute en moda decisiva 
a cuntanscher las finamiras 
dal model directiv pertu­
tgant la vegliadetgna dal 
Grischun ch’il chantun ha 
relaschà. 

En il model directiv per­
tutgant la vegliadetgna

ha la regenza formulà per il
champ d’acziun «promo­
ziun da la sanadad e preven­
ziun» la suandanta finamira
strategica: Rinforzar l’auto­
nomia, la sanadad e la quali­
tad da viver dals umans pli
vegls per augmentar il dum­
ber dals onns da vita sauns e

per retardar l’entrada en ina
chasa da tgira.

P er cuntanscher questa 
finamira pretensiusa e 

per francar persistentamain 
la promoziun da la sanadad 
e la prevenziun en las vi­
schnancas ed en las regiuns 
tgira l’uffizi da sanadad ina 
collavuraziun intensiva cun 
la Pro Senectute dal Gri­
schun, e quai dapi il cu­
menzament dal program 
chantunal «promoziun da 
la sanadad e prevenziun en 
la vegliadetgna». 

J au engraziel cordialmain
al cussegl da fundaziun e 

tut las collavuraturas ed ils 
collavuraturs sco er tut las 
voluntarias ed ils voluntaris 
ch’èn engaschads en la Pro 
Senectute – ch’els sa chat­
tian en las vischnancas, en 
las regiuns ed en il secreta­
riat a Curia – per lur sforzs 
a favur dals dretgs, dal 
bainstar, da la dignitad e da 
la qualitad da viver da las 
persunas pli veglias en il 
chantun Grischun e per la 
defensiun dals interess da 
questa gruppa da la popu­
laziun.

G ugent sper jau che las 
festivitads a chaschun 

dal giubileum da 100 onns 
gidian a consolidar ed a 
rinforzar la stima da la po­
pulaziun per l’operar pre­
zius da la Pro Senectute dal 
Grischun. Jau ma legrel vi­
navant d’ina buna collavu­
raziun.

gigale2
Textfeld
La Quotidiana 5-5-2017, p. 24




